Informe do Consello Escolar de Galicia.

A participación da comunidade educativa na mellora da calidade do ensino

Indicadores de boas prácticas.  

Tendo en conta estas consideracións sobre os aspectos máis determinantes no funcionamento dos consellos escolares de centros de ensino non universitario presentamos a seguinte táboa con indicadores de boas prácticas que cremos contribuirán a mellorar a participación de todos os sectores da comunidade educativa no funcionamento e goberno dos centros.

	INDICADORES DE BOAS PRÁCTICAS NO FUNCIONAMENTO DOS  CONSELLOS ESCOLARES

	ELECCIÓNS

	􀁸 O horario das votacións establécese en distintas bandas horarias.

	􀁸 A comunicación proporciónaselles a todos os sectores por varias canles.

	􀁸 Organízanse actos para fomentar a participación.

	􀁸 Permítese o voto por correo.

	COMPOSICIÓN 

	􀁸 Procúrase que no Consello estean representados todos os sectores na súa totalidade e que exista a estabilidade que posibilita a lexislación.

	REUNIÓNS

	􀁸 Desenvólvese máis dunha reunión por trimestre.

	􀁸 Planifícase o calendario de reunións e a orde do día coa participación de todos os sectores.

	􀁸 Convócanse as reunións con suficiente antelación.

	􀁸 Adáptanse os horarios tendo en conta as necesidades da maioría dos membros.

	􀁸 As sesións desenvólvense nun clima de traballo distendido e nun ambiente de participación e colaboración fomentando o respecto e a tolerancia.

	INFORMACIÓN

	􀁸 Facilítase, xunto coa convocatoria, a copia da acta da reunión anterior e toda a documentación precisa sobre os temas a tratar.

	􀁸 Os membros do Consello coñecen os aspectos lexislativos fundamentais para o desenvolvemento das súas funcións.

	TOMA DE DECISIÓNS

	􀁸 Tómanse decisións, faise o seguimento e avalíanse os resultados.

	􀁸 O equipo directivo aplica os acordos do Consello.

	􀁸 Cada sector presenta as súas propostas de traballo.

	􀁸 Desenvólvense sesións previas e posteriores en cada sector para preparar as reunións e dar conta das decisións tomadas.

	􀁸 Hai vontade de consenso e os distintos sectores non manteñen posturas inamovibles.

	FUNCIÓNS

	􀁸 Os distintos sectores representados coñecen as súas funcións e a materia lexislativa básica pola que se rexen estes órganos colexiados.

	􀁸 Cúmprense os pasos para a elaboración dos principais documentos:Proxecto Educativo, Programación Xeral Anual e Regulamento de Réxime Interno.

	􀁸 Particípase na elaboración da Memoria Anual, a cal leva incluída a necesaria avaliación tanto interna com externa.

	􀁸 Tómanse decisións tendo en conta o posto de manifesto na Memoria Anual


REFLEXIÓNS E RECOMENDACIÓNS

Fomento da participación da sociedade na educación:

A educación é unha tarefa común, colectiva, na que todos debemos implicarnos. Por iso cómpre xerarmos unha cultura de   participación cidadá na que os compoñentes dos distintos sectores compartan coñecementos, actitudes, emocións e valores con relación ao feito de educar.

A sociedade actual demanda persoas que saiban convivir nun clima de respecto, tolerancia, liberdade e participación. Estas aprendizaxes non poden realizarse soamente dende un marco teórico; interiorízanse, compréndense e concrétanse no exercicio cotiá da participación colectiva.  Así, os centros educativos deben organizarse democraticamente xa que ademais de ensinar, teñen que educar nos valores anteditos e, en consecuencia, téñense que organizar democratizando o seu funcionamento e abríndose á participación de toda a sociedade.

Catálogo de boas prácticas para os equipos directivos:

Consideramos que o papel que os equipos directivos e concretamente os directores teñen que xogar na dinamización dos consellos escolares é moi importante. Este catálogo de boas prácticas que presentamos a continuación pode servirlles de axuda:

􀁸 Convocar as reunións en horas ás que todos poidan asistir.

􀁸 Facilitar información sobre os temas a tratar coa suficiente antelación.

􀁸 Manter reunións periódicas e fluídas coas APAs.

􀁸 Fomentar a participación de todos os sectores educativos.

􀁸 Colaborar nos programas de formación e nas escolas de pais e nais.

􀁸 Esixir o desenvolvemento da función titorial e facilitar as reunións da xunta de delegados.

Regulamento de Réxime Interno e normas básicas de funcionamento do consello escolar:

No Regulamento de Réxime Interno dos centros educativos débense especificar polo miúdo todas as boas rutinas á hora de mellorar o funcionamento dos consellos escolares, fixando uns criterios básicos en canto ao xeito de proporcionar información para a aprobación das actas, os documentos que facilitarán a toma de decisións, o modelo de convocatoria, o prazo de antelación co que se convocarán..., así com unhas normas básicas de desenvolvemento das sesións. 

É necesario convocar con suficiente antelación as reunións do consello escolar e coa convocatoria achegar toda a documentación necesaria para que os distintos sectores poidan formar a súa opinión previamente á reunión. No caso do profesorado a información é doado proporcionala nunha reunión do claustro, normalmente previa á do consello escolar. Non acontece así cos outros sectores. Posteriormente serían necesarias tamén reunións por sectores para dar información do acontecido, da toma de decisións, etc. Soamente deste xeito se pode acadar o compromiso de toda a comunidade educativa.

Edición dun manual lexislativo básico e de boas prácticas de participación nos consellos escolares:

A falta de información que os distintos sectores teñen de cales son as súas funcións e cal é o marco lexislativo que posibilita a súa participación na organización, goberno, funcionamento e avaliación dos centros educativos a través dos consellos escolares pode corrixirse. 

O Consello Escolar de Galicia asume o compromiso de editar un manual lexislativo básico para membros de consellos escolares e un manual de boas prácticas de participación nos centros educativos cando o desenvolvemento lexislativo da Lei 2/2006, do 3 de maio, de educación o permita.

Función titorial e dinamización da participación do alumnado:

O papel que xogan os titores á hora de desenvolveren a súa función é fundamental xa que se converten nos maiores dinamizadores da participación. Neste caso debemos ter en conta a importancia que xogan os procesos de elección de delegados de curso e a  xunta de delegados. Isto leva consigo definir perfectamente cal debe ser o papel dos delegados de clase (debe ir moito máis alá de ir buscar xices a conserxería) e a dinamización das xuntas de delegados facilitándolles tempo, espazo e recursos para se reuniren.

Permitídeme extractar estas liñas que permitirán abrir unha máis ampla reflexión sobre a importancia que ten facer as cousas do mellor modo posible , especialmente cando a nosa Comunidade Educativa está a punto de iniciar un novo período no Consello Escolar que terá que afrontar, entre outras cuestións, cunha nova redacción do Regulamento de Réxime Interno do Centro.  

Sen dúbida é o momento de Participar aportando ideas e estratexias que faciliten a Convivencia e melloren tanto  a Calidade Educativa coma os procedementos de toma de decisións que afectarán a nosa Comunidade nos vindeiros anos.  

Coa participación de TODOS teremos máis garantías de representar eficazmente os intereses de TODOS.

